
. 2 TIMOTEO
Timoteuman apostol Pablo gepa
cag cartacungan

Apostol Pablo Roma carcelchd caycarmi cay
cartata gellgargan Timoteuman apatsinanpa.
Timoteoga Efeso marcachomi tsay witsan
criyicogcunata Jesucristupa alli willacuyninta
yachaycatsirgan. Pablutaga Jesucristupa
willacuyninta willacur puringanpitam
autoriddcuna wanutsiyinanpdna caycdyargan.
Manara wanutsiyaptinmi Timoteuman
cartacurgan imaypis Tayta Dios munanganno
cawananpa yatsirnin.

Pablo Timoteuta saludangan
1-2 Cuyay waugi Timoteo:

Noga Pablum cay cartata gamman cartacamu
tsurl cuentano captiqui. Sefiornintsic Jesucristupa
apostolnin candpa Tayta Dios acramashga capt-
inmi alli willacuyninta maytsaypapis willacur
puriyca.

Tayta Diosllantsic y Sefiornintsic Jesucristo
cuyapdcog cayninwan yanapaycushuy pay
munanganno cushishga cawanayquipa.

Timoteo Tayta Diosman ydracur cawanganta
Pablo cushicungan
3 Timoteo, unay castdcuna cawayanganno
nogapis Tayta Dios munangannd cawarmi payta
agradesici imaycachopis yanapashungayquipita.



2 TIMOTEO 1:4 ii 2 TIMOTEO 1:8

Tsaymi cada junagpis Tayta Diosman gampa
mafiacaycdmu. 4 Llaquimarni fawiqui junta
wegiquiwan  quédamungayquita ~ yarpasquir
nogapis imanOmi llaquiycamu. Tsaymi gamwan
tincuyta munaycd imané caycangayquitapis

willapdménayquipd. 5 Noga musyami Tayta
Diosman shumag ydracur pay munanganno
cawaycangayquita. TsaynO0ga cawanqui

awilayqui Loida y mamayqui Eunice Tayta
Diosman ydracur cawayangannomi.

Jesucristupa willacuyninta Timoteo mana
mantsacuypa willacunanpd ningan

6 Diosnintsicman ydaracungayquita musyarmi
gamta yarpaycatsi Sefior Jesucristupa
alli willacuyninta mana mantsacuypa
willacunayquipd. ~ Tsayno willacunayquipdga
Espiritu  Santum imaypis yanapaycashunqui.
Tsayné cananpdmi gamman maquita churaycur

Tayta Diosman marfiacamurgd. 7 Manam
pitapis mantsacunantsicpatsu Tayta Diosga
Espiritu ~ Santuta  gomargantsic, sindga
Jesucristupa  willacuyninta  pitapis mana
mantsacuypa willapdnantsicpdmi, pitapis

maytapis cuyapénantsicpdmi, y shumag tantiyacur
imatapis ruranantsicpami.

8 Espiritu Santo tsaynd yanapaycdshuptiquega
mana pengacuypa Jesucristupa alli
willacuyninta willacuy. TsaynOpis ama
pengacunquitsu Sefornintsicpa  willacuyninta
willacungépita 1imayca wanutsipacushgatano
présurdtsiydmaptinpis. Tsaypa rantinga runacuna
chiquiyéshuptiquipis Jesucristupa willacuynintaga



2 TIMOTEO 1:9 iii 2 TIMOTEO 1:14

imaypis willacuy. Tsaynd willacunayquipami
Tayta Dios imaypis yanapaycashunqui.

Diosnintsic salvamangantsicta Pablo willacun-
gan

9 Tayta Diosga jutsantsiccunata perdonar
salvamarguntsic pay munangannona
cawanantsicpimi. Tsaynd salvamarguntsic
jutsa rurag cashgapis cuyapdmarnintsicmi,
manam allicunata rurangantsicpitatsu. Tsayno
salvamaénantsicpiga Tayta Dios cay patsata manara
camarmi yarparganna. 10 Tsay yarpangan-
cunataga cumplishga Sefiornintsic Jesucristuta
cay patsaman salvamdnantsicpd cachamurmi.
Tsaymi Jesucristuta chasquicur salvashga
carna wanucurnin pamparangantsicllachdga
quédashuntsu. Cawarircatsimashgam gloriachona
imayyagpis cawashun.

11 Tsaycunata willacur purindpiami Tayta Dios
nogata acramashga. Tsaymi cananga apostolnin
carna pitapis maytapis tsaycunata musyaycatsi.
12 Tsayn6 musyatsicur willacungépitam carcelcho
wichgaraycdatsiydman. Jesucristupa willacuyninta
willacungédpita carcelchdé wichgararpis manam
pengacttsu. Imano facarpis noga musya payman
yaracupti gloriaman pushamaénanpa cagtam.

13 Timoteo, Jesucristupa willacuyninta
yachatsinginolla gampis shumag yachatsicunqui.
Tsaynd  yachatsir  Jesucristuman  ydracur
pitapis maytapis cuyanqui. 14 Jesucristupa
willacuyninta yachatsicurga pagtata llutancuna
imata yachatsicunquiman. Llutanta mana
yachatsicunayquipéga Espiritu Santum

yanapaycdshunqui. Paymi imaypis nogantsicwan
carnin yanapaycamantsic.

Pabluta Onesiforo jutiyog runa yanapangan

15 Musyangayquindpis Asia provinciachd
criyicog  waugicuna casi  chipyaypanam
Jesucristupa willacuyninta willacungéta
manana criyiyannatsu. TsaynOmi Figeluwan
Hermogenespis  Jesucristupa  willacuyninta
willacungdta manana cédsucuyannatsu.

16-17 QOnesiforum itsanga Roma marcaman
chaycamur juclla ashimargan tarimanganyag.
Carcelcho présu caycaptipis mana pengacuypam
imaypis watucamar imaycachopis yanapa-
mashga. Paypa castanta cawaynincunacho Tayta
Dios imaypis cuyapar yanapayculldtsun. 18 Payga
Efeso marcachdpis yanapaycamargantsicmi. Tsay
waugintsic Onesiforuta Sefornintsic Jesucristo
cuyapaycullatsun llapan runacunata juzganan
junag.

2

Jesucristupa willacuyninta mana ajayaypa
willacunanpd Timoteuta y(itsingan

1 Waugi Timoteo, Sefior  Jesucristo
yanapaycashuptiquega mana ajayaypa
alli willacuyninta willacuy. 2 Tsaynopis
yachatsicogpan0 cag waugicunata acraycur noga
yachatsingdcunata yachatsinqui. TsaynOpam
paycunapis yachacurcur Jesucristupa

willacuyninta yachatsiyanga.
3 Iman6 facarpis Jesucristupa willacuyninta
willacunayquipa imaypis yarpachacuy

juc alli soldddu misionninta cumplinanpa
yarpachacogné. 4 Manam pi soldadupis soldddu
caycangantaga quiquinpa aruyninmanrd arog
aywacuntsu. Imaycand carpis mandagninpa
mandunchémi caycan. > Tsaynollam ima
deporticho pucllarpis premiuta ganayta munarga
pipis puntataga shumagrd yachacunan. Shumag
mana yachacurga pucllayta mana camépacurmi
premiutaga chasquintsu. 6 Cosichapacogcunapis
aruyanganpitaga pagunta chasquiyanmi.
7 Tsay ningicunata yarparaptiquega Tayta Dios
yanapashunquim Jesucristupa alli willacuyninta
mana ajayaypa willacur Slglnayqulpa

8 Timoteo, musyangayquinopis Tayta Dios
aunicungannoéllam  Sefornintsic ~ Jesucristoga
unay rey David castapita yurirgan. Y Tayta
Diosmi wanunganpitapis cawaritsimurgan.
Cay ningdcunata ama gongaytsu. Tsaycunatam
noga willacuyca. 9 Tsaynod willacungépitam
imayca TfacaycunachOpis cargo. Cananpis
carcelch0 wichgaraycatsiydman runa mayita
wanutsishgatanomi.  Carcelch6é wichgaraptipis
Jesucristupa willacuynintaga imapis manam
tsapantsu. Antis masran maytsaychopis
criyicogcuna willacur musyatsicuycayan.
10 Tsayn0 captinmi ima fiacacuych0 carpis
mana ajayaypa Jesucristupa willacuynintaga
willacuycdsha. Tsaynopam Tayta Dios acrangan
cagcuna Jesucristuta chasquicur salvacuyanga.

11 Cay canticuntsicchfga rasun cagtam nican:

Jesucristuman criyicungantsicpitam runacuna
wanutsimashgapis

cawarircamur imayyagpis paypa hHdpancho

cawashun. ) .
12 Wanungantsicyagpis Sefiornintsic munan-

gannolla cawarga
paywanmi imayyagpis mandacurna
cawashun.”
Payta contrarnin fiégashgaga
nogantsictapis fiégamdshunmi.
13 “Gamllamanmi criyicami” ningantsicta mana
cumplircur
perdonta mafiacushgaga imaypis perdona-
mantsicmi perdonacog car.

Llutanyachatsicuycunata manayachatsinanpd
ydtsingan

14 Tsay cantacuych6 ningantaga criyicog may-
intsiccunata imaypis yarpatsiy. Y yétsiy Tayta
Diospa palabranta yachag cayanganpita mana ri-
manacuydnanpd. Tsaycunapita rimanacurga criy-
icog mayincunawan chiquinacur mananam Dios-
nintsicmanga yarpayanganatsu.

15 Tayta Dios munanganné imaypis
cawanqui. Palabranta shumag yachacunqui pay
munangannd juccunatapis yachatsinayquipa.
Tsayndopam Tayta Diospa fi0panman char
pengacunquitsu. 16 Manacagcunata
yachatsicogcunaga cada junagpis mana alli
shonguyogmanmi ticrayan. Tsaynd captinmi
gamga imaypis allillata yachatsicunayqui.
1718 Ppagtatd Himeneo y Filetund llutanta
yachatsir puriycanquiman. Paycunaga llutanta

* 2:12 Jesucristuman criyicogcuna paywan mandacuyananpi
cagta mas musyanayquipa liyinqui Apocalipsis 20.4-6.

yachatsicurmi nicdyan: “Wanungantsicpita
manam cawarimushuntsu” nirnin. Tsay
yachatsicuynincunaga imayca muyacog

(Ilucucog) feyu geshyanomi maytsaychopis
miraycan. Paycuna tsayno yachatsiyaptinmi
waquin criyicogcunaga gongariyan Diosnintsicta
chasquicuyangantapis.

19 Tsayno captinpis payta chasquicogcunapéga
Tayta  Diospa palabran  gellgarangancho
caynOmi nican: “Nogata chasquicamagcunataga
munangand cawaydnanpdmi imaypis yanapasha”
nir. Y nircurpis cayndmi nican: “Nogaman
nagana criyicamog cagcunaga amana jutsata
ruratsunnatsu” nir.

20Ricurunapa wayincho imayca manéjuncunapis
manam Orullapitatsu ni gelléllapitatsu, sindga
canmi gerupitapis mitupitapis. Orupita
gellépita cag manéjuncunaga micuy Oracunach0
usacunanparm Gerupita mitupita cagcunatam
itsanga awipicunata y ismushgacunata gorircur
jicharinanpé tsardcun. 21 Orupita manéjucunand
gampis canayquipdgallutan ruraycunaman mana
chaypa caway. Y tsay llutan yachatsicogcunano
ama manacagcunata yachatsicunquitsu. Tsayno
mana captiquega Orupita rurashga manéjuta
ricu runa tsarangannomi gamtapis Tayta Dios
tsardshunqui paypa mandunta imaycatapis
ruranayquipa.

Diospa willacognin car imandpis cawananpd
Timoteuta tantiyatsingan

22 Waquin jovincuna mana alli yarpaynincu-
nawan llutan ruragcunandtd caycanquiman.

Tsayn0 canayquipa rantinga Jesucristuman
criyicogcunané imaycachopis allillata ruranqui,
Tayta Diosman ydracunqui, runa mayiquicunawan
cuyanacunqui, y llapancunawanpis  alli
cawanqui.

23 Alli yarpayllawan imaypis yachatsicunqui.
Llutancunata yachatsicuptiquega runacuna
rimanacuymanmi chdyanga. 24 Tayta Diospa
willacognin  caycarga alli shimillayquipa
mana rimanacuypa piwanpis maywanpis
allilla cawanqui. Gamga listum caycdnayqui
Jesucristupa willacuyninta pita mayta
yachatsinayquipépis. Willacuptiqui mana
casupdyashuptiquipis ama ajananquitsu.
25 Ajandnayquipa rantinga contrayquicuna shar-
cuyaptinpis alli shimillayquipa tantiyatsinqui.
Tsayno tantiyatsiptiqui capazmi tantiyacur Tayta
Dios munanganndna cawanga. 26 Tsayno cawarga
Satanaspa mandunchd caycdyanganpita Tayta
Diospa munayninchdnam cawayanga.

3

Runacuna imandéna caydnanpd cagta willangan
1 Timoteo, Sefior Jesucristo cutimunanpa
ricognaga runacuna llutan rurayllachGnam
cayanga. Tsaycunatam tantiyacunayqui.
2 Cayangam mana yanapacog, gelléllapa
mallagashga, manacagcunata alabacur runa
tucog, Diosnintsicpa contran llutancunata
parlacachag, taytanta mamanta mana casucog,
mana agradesicog, y Diosnintsicta imapdapis
mana cuentag. 3 Tsayno runacunapaga manam

cuyacuynin ni  cuyapicuyninpis  cangatsu.
Wasarimam cayanga, munayangannomi ollgupis
warmipis jucwan jucwanpis puricuyanga, y
alli cawacogcunapa contranmi sharcuyanga.
4 Amiguncunatapis  ticrapuyangam, mana
yarpachacuypam imatapis rurayanga,
y  quiquincunalla musyag cayangantam
yarpdyanga. Tayta Dios munanganta rurayananpa
rantinmi quiquincuna munayangallanta
rurayanga. 5 Runacuna ricaydnanchd Tayta
Diosman criyicog tucurpis manam pay
munangannOoga cawayangatsu. Tsayno
runacunawanga ama juntacanquitsu.

6-7 Canancunapis waquin runacunaga tsayno
carmi wayicunamanpis chiyan warmicunata
criyitsir munaynincunacho catsiydnanpa.
Tsay warmicuna Diospa palabranta mana
tantiyacog carmi llutancunata yachatsiyaptinpis
chasquiyanlla. Tsayn0 engafiashgana carmi
tsay warmicunaga Jesucristupa willacuyninta
imaypis shumag tantiyayantsu.

8 Unay Janeswan Jambres Moisespa
contran sharcuyangannomi canan witsan
llutan yachatsicog runacunapis Jesucristupa
willacuyninta  yachatsicogcunapa contran
sharcuyan. Tsay llutan yachatsicogcunaga
manam imaypis tantiyayangatsu Jesucristupa
alli willacuyninta. Y tsaynOmi salvaciontapis

tariyangatsu. 9 Alli tucur imaycandpa
yachatsicuyaptinpis runacuna tantiyayangam
llutan yachatsicog cayanganta. Tsaymi

Janestawan Jambresta unay runacuna manana

cadsuyangann0 tsay llutan yachatsicog runacunata
niimapa cédsupdyanganatsu.

Pablo imané cawayninta Timoteuta ningan

10-11 'Waugi Timoteo, gamga manam tsay
llutan yachatsicog runacunandtsu canqui.
Tayta Dios munangannd cawangdta ricamashga
carmi y yachatsicungita tantiyarmi gampis pay
munangannd alli cawaycanqui. Musyanquim
Diosnintsicllaman ydracungdta, pitapis maytapis
cuyangita, @y 1imayca Tacacuych0 carpis
Jesucristupa willacuyninta mana ajayaypa
willacungdta. Gam musyanquim Antioquiachg,
Iconiuch6 y Listrachd runacuna contra
sharcuyanganta. Tsayn0 caycdyaptinpis Tayta
Diosmi tsapdmashga mana wanutsiyiménanpa.

12Nogata chiquiydmanganndmi Sefior Jesucristu-
man criyicur allilla cawag cagtaga runacuna
chiquiyanga.

13 Llutanta ruragcuna y criyitsicogcunaga
quiquincunapis mana tantiyarninmi imaypis
runacunata engafayanga. Tsayno engafayaptinmi
cada junagpis mana alli shonguyogmanna
ticrayanga.

Diospa palabranta imaypis yachacunanpda tan-
tiyatsingan

14 Timoteo, yachatsiyashogniquicuna
Tayta Dios munangannd cawayanganta
musyanquim. Tsayta musyaycarga paycuna
yachatsiydshungayquinolla imaypis caway.
15 Wamra cangayquipitam yachatsiyashurguyqui
Diospa palabranta. Tsayta shumag yachacurmi

Sefiornintsic Jesucristuta chasquicurguyqui. Y
tsaynopam Tayta Dios perdonar salvashurguyqui.

16 Tayta Diospa palabranga gellgaraycan yacha-
cunantsicpdmi, mana alli ruraynintsiccunata tan-
tiyacunantsicpami, y Diosnintsic munangannona
cawanantsicpami. 17 Tsay palabranta yachacogcu-
naga listunam caycantsic imaypis alli cagcunata
rurar cawanantsicpa.

4

Jesucristupa willacuyninta imaypis
willacunanpd tantiyatsingan

1 Sefior Jesucristo  wanushgacunatapis
cawagcunatapis juzgananpami  cutimunga.
Tsayta musyaptiquim gamta nimi: 2 Runacuna
chasquicuyaptin o mana chasquicuyaptinpis

Jesucristupa willacuynintaga imaypis
willacuycallam. Willacungayquicunachdga
shumag tantiyatsinqui, anyapanqui, y
valoratsinqui  Tayta  Dios  munangannd
cawayananpa. 34 Mas gepa watacunataga
Jesucristupa willacuyninta runacuna

mananam wiyayta munayanganatsu. Llutan
yachatsicogcuna yachatsiyangancunallatanam
Casuyanga. > Tsayn0 pdsananpd caycaptinga
alli yarpayniquiwan shumag tantiyaycur
yachatsicunqui. Imaycacho facarpis Jesucristupa
willacuyninta mana ajayaypa willacunqui.
Criyicog mayiquicunata yachatseg canayquipa
Tayta Dios churaycéshuptiquega mana gelanaypa
llapan ningdcunata cumplinqui.

6 Noga musyami autoriddcuna wanut-
siydmdnanpdna caycdyanganta. 7 Runacuna
chiquiydamar contra sharcuyaptinpis Jesucristupa
willacuynintaga imaypis willacurgomi. Ruranépa
cagcunataga llapantam cumplirgdé. 8 Cananga
shuyacuyca Tayta Diospa fi0panman chandpa

cagllatanam. TsaychOga Sefior Jesucristo
nimanganta  cumplingdpita ima  shumag
premiutard entregamanga. Y tsaynollam
Sefiornintsic Jesucristo cutimunganyagpis

shuyacogcunaga premiuta chasquiyanga
imandpis cawayanganman.

Carcelch6 imand caycangantapis Pablo Timo-
teuta willapangan

9 Timoteo, tincunantsicpd juclla shamunqui.
10 Waugintsic Dimasmi jagiramar Tesalonica
marcapa aywacushga riquézata ashir quiquinpa
munayninchd cawacunanpa. Crescentitam
cachargd Galacia provinciaman.  Titutanam
cachargdé Dalmacia marcaman. 11 Lucasllanam
nogawan caycan yanapamdnanpd. Shamurga
Marcosta pushacamunqui willacur puripti paypis
yanapamdnanpd. 12 Waugintsic Tiquicutanam
tsay Efeso marcaman cachamurgd. 13 Troaschomi
Carpupa wayinché punchi paytacaraycan.
Shamurga tsay punchiita apacamunqui. Nircur
gam cagpita libriicunatapis apacarcamungqui.

14 Jeréru Alejandrum pasaypa contra
sharcushga. Tsayn0 canganpitam Tayta Dios
castiganga. 15 Alejandrupitaga gampis alcdbu
cacunqui. Payga Jesucristupa willacuyninta
willacogcunapa contranmi sharcushga.



2 TIMOTEO 4:16 xiii 2 TIMOTEO 4:22

16 Puntata autoridicunapa fdpanchd parlapti
manam pipis comparfiaydmashgatsu. Llapanmi
japallata jagiriycamar aywacuyashga. Tsayno
ruraydmanganpita ~ Tayta ~ Dios  paycunata
perdonaycutsun. 17 Paycuna jagiraydmaptinpis
Tayta Diosga manam dejamashgatsu. Tsayno
mana dejaypa yanapamaptinmi autoridédcunapa
NodpanchOpis runacuna salvacuyananpd cagtaga

willacuycargo. Y tsaynomi Tayta Diosga
tsapaycamashga leoncunaman gaycaydmdnanpd
caycaptinpis. 18 Tsaynodllam Tayta Diosga

yanapamanga pay munangannd imaypis
cawandpd. Nircurnam gloriaman apacamanga
imayyagpis fopanch0 cawacundpa. iTsaynO
canganpita Tayta Diosllantsic imaypis alabashga
cayculldtsun!

Cartapa ushanan

19 Waugi Timoteo, saludaycullanqui
Priscilatawan Aquilata y Onesiforupa
castancunatapis. 20 Corintuch6mi Erasto

quédacamushga. Mileto marcachomi Trofimutapis
geshyaycagta jagiycamurgd. 21 Imaycan0papis
shacamunqui manard tamya tiempu gallaptin.
Eubulo, Pudente, Lino, Claudia, y waquin
waugicuna panicunapis saludaydmushunquim.

22 Sefiorllantsic Jesucristo manam imaypis
dejashunquitsu. Llapayquitapis cuyapéacog
cayninwan yanapaycuydashuy alli cawaydnayquipa.
[Tsayno catsun.]

